
Naalakkersuisut utoqqalinersiat pillugit Inatsisartut peqqussutaata nr. 3-p 7. maj 2007-
imeersup allanngortinnissaa siunertaralugu siunnersuummik saqqummiussaqaqqullugit 
peqquneqarnissaannik  inatsisartuni  aaliangiiffigisassatut   siunnersuut,  aapparisap 
imaluunniit  inooqatigisap  toqukkut  qimagunneratigut  utoqqalinersiaasa  qaammatini 
marlunni  tulliuttuni  aapparisamut  qimataasumut  tunniunneqartalernissaat 
siunertaralugu. 
(Inatsisartunut ilaasortaq, Debora Kleist, Inuit Ataqatigiit)

Akissuteqaat
(Isumaginninnermut Naalakkersuisoq)
Aappassaanerinninnermi.

Naalakkersuisut Ilaqutariinnermut Ataatsimiititaliap isumaliutissaassutaani kissaatigineqartut 
naapertorlugit, katissimallutik aappariit inooqatigiilluunniit aappaata toqunerani qimagaasoq 
toqukkut qimaguttup utoqqalinermi imaluunniit siusinaartumik pensionisiaanik qaammatini 
marlunni pisartagaqarsinnaaqqullugu utoqqalinermi pensionisat aammalu siusinaartumik 
pensionisiat pillugit maleruagassanut allannguutissaanik siunnersuummik 2010-mi 
saqqummiussinissaminik pilersaaruteqarput.

